
[᭔᭖ 46B]

᭔᭖

ᬮᭀᬦ᭄᭞ᬢᬶᬢ᭄ᬬᬂᬫᬶᬦ᭄ᬤᬵᬄᬭᬶᬗᬶᬭᬢᬸ᭞ᬩᬬᬵᬢ᭄ᬯᬄᬤᬾᬦᬶᬂᬳᬶᬤᬾᬯᬵ᭞ᬓᬧᭀᬫᬗ᭄ᬓᬶᬦ᭄᭞ᬫᬾᬲᭂᬫ᭄ᬭᬤᬾᬦ᭄ᬫᬦ᭄ᬢ᭄ᬭᬶᬗᬸᬘᬧ᭄᭟ᬮᬫᬸᬦ᭄ᬓᬓᬶᬚᬦᬶᬲᬸᬓᬵ᭞ᬳᬶᬘᬂᬫᬓᬶᬗ᭄ᬲᬦ᭄ᬓᬾᬦ᭄ᬓᬓᬶ᭞ᬲ᭄ᬯᬾᬦ᭄ᬳᬶᬧᬸᬦ᭄ᬓᬸᬢᬸᬲ᭄ᬤᬶᬦᬵ᭞ᬳᬚᬓ᭄ᬤᬶᬦᬶᬭ

ᬤᬾᬦ᭄ᬕᬮᬸᬄ᭞ᬲᬦ᭄ᬤᬶᬓᬵᬦᬶᬤᬵᬭᬳᬤ᭄ᬬᬦ᭄᭞ᬢᬶᬢ᭄ᬬᬂᬗᬶᬭᬶᬂ᭞ᬦᬤ᭄ᬬᬦ᭄ᬢᬶᬕᬂᬓᬸᬢᬸᬲ᭄ᬤᬶᬦᬵ᭟ᬭᬤᬾᬦ᭄ᬕᬮᬸᬄ᭠ᬲ᭄ᬫᬸᬯᬲ᭄ᬧᬵ᭞ᬦᬯᬶᬢᬶᬢ᭄ᬬᬂᬓᬸᬢᬂᬩ᭄ᬮᬶ᭞ᬭᬤᬾᬦ᭄ᬫᬦ᭄ᬢ᭄ᬭᬶᬜᬕ᭄ᬚᬕ᭄ᬋᬓᭀ᭞ᬯᬶᬦ᭄ᬓᬸᬮ᭄ᬭᬳᬤᬾᬦ᭄ᬕᬮᬸᬄ᭞ᬤᬸᬄᬤᬾᬯᬵᬕᬸᬲ᭄ᬢᬶ

ᬫᬲ᭄ᬫᬶᬭᬄ᭞ᬤ᭄ᬬᬄᬳᬭᬶᬲ᭄᭞ᬢᬶᬢ᭄ᬬᬂᬧᬋᬓ᭄ᬭᬶᬂᬲᬂᬦᬵᬣ᭟ᬲ᭄ᬕᬭᬵᬫᬥᬸᬕᬸᬦᬸᬂᬫ᭄ᬜᬦ᭄᭞ᬳᬧᬂᬓᬳᬢᬸᬃᬦᬾᬫᬗ᭄ᬓᬶᬦ᭄᭞ᬓᬫᬢᬯᬸᬦ᭄ᬭᬶᬂᬲᬂᬓᬢᭀᬂ᭞ᬧᬸᬦᬶᬓᬶᬓ᭄ᬮᬧᬶᬓᬵᬫᬸᬭᬸᬩ᭄᭞ᬳᬗ᭄ᬕᬾᬦ᭄ᬧᬦᬸᬗ᭄ᬓᬸᬮ᭄ᬫᬲ᭄ᬫᬶᬭᬄ᭞ᬧᬸᬃᬯ᭄ᬯᬾᬂᬲᬭᬶ᭞ᬦᭂᬂᬳᬢᬸᬭᬶ

ᬦ᭄ᬗᬭᬲ᭄ᬳᬭᬲ᭄᭟ᬫᬓᬵᬘᬶᬭᬶᬦ᭄ᬢᬶᬢ᭄ᬬᬂᬢᬺᬱ᭄ᬡᬵ᭞ᬗᬯᬸᬮᬵᬮᬯᬦ᭄ᬤ᭄ᬬᬄᬳᬭᬶᬲ᭄᭞ᬭᬳᬤ᭄ᬬᬦᬗ᭄ᬕᬧ᭄ᬢᬦᬮᭀᬦ᭄᭞ᬢᬸᬃᬳᬲᬸᬂᬲ᭄ᬧᬄᬫ᭄ᬭᬶᬓᬭᬸᬫ᭄᭞ᬫᬮᬶᬗ᭄ᬕᬶᬄᬳᬸᬮᬶᬫᬲ᭄ᬫᬶᬭᬄ᭞ᬢᬶᬢ᭄ᬬᬂᬧᬫᬶᬢ᭄᭞ᬲᬫ᭄ᬧᬸᬦ᭄ᬲᬗ᭄ᬲᬬᬵᬭᬶᬂᬢᬶ᭠

[᭔᭗ 47A]

᭔᭗

ᬢ᭄ᬬᬂ᭟ᬲᬫ᭄ᬧᬸᬦ᭄ᬤᬾᬯᬵᬲᬋᬂᬮᬸᬗ᭄ᬳᬵ᭞ᬩᬸᬓᬵᬄᬢᬗᭂᬄᬰ᭄ᬭᬷᬪᬸᬧᬢᬶ᭞ᬤᬾᬤᬸᬓᬸᬄᬳᬸᬫᬢᬸᬃᬳᬮᭀᬦ᭄᭞ᬲᬫ᭄ᬧᬸᬦ᭄ᬲᬋᬂᬓᬫ᭄ᬫᬵᬢᬯᬸᬦ᭄᭞ᬓᬘᬶᬗᬓ᭄ᬳᬦ᭄ᬢᬸᬓ᭄ᬱᬂᬦᬵᬣ᭞ᬯᬸᬭᬸᬂᬫᬗ᭄ᬓᬶᬦ᭄᭞ᬳᬶᬤᬾᬯᬵᬓᬤᬬᬂᬬᬸᬢ᭄ᬣᬵ᭟ᬳᬶᬗ᭄ᬕᬶᬄᬮᬫᬸᬦ᭄ᬲᬫ᭄ᬧᬸ

ᬦᬶᬓᬵ᭞ᬢᬶᬢ᭄ᬬᬂᬚ᭄ᬭᬶᬄᬗᬶᬭᬶᬂᬩ᭄ᬮᬶ᭞ᬫᬃᬕ᭄ᬕᬶᬩ᭄ᬮᬶᬳ᭄ᬤᬵᬩ᭄ᬗᭀᬂ᭞ᬤ᭄ᬧᬂᬢᬶᬢ᭄ᬬᬂᬤᬶᬦᬶᬓᬦ᭄ᬢᬸᬦ᭄᭞ᬭᬳᬤᬾᬦ᭄ᬫᬦ᭄ᬢ᭄ᬭᬶᬫᬫᬃᬕ᭄ᬕᬵ᭞ᬦᭀᬮᬶᬄᬦᭀᬮᬶᬄ᭞ᬓᬾᬢᭀᬓᬾᬓᬓᬶᬳᬾᬮᬶᬗᬂ᭟ᬤᬾᬤᬸᬓᬸᬄᬳᬲᬯᬸᬃᬲᭂᬫ᭄ᬩᬄ᭞ᬲᬦ᭄ᬤᬶᬓᬵᬦ᭄ᬥᬵᬭᬤᬾᬦ᭄ᬫᬦ᭄ᬢ᭄ᬭᬶ᭞ᬬᬓᬾᬘᬢᬸᬃ

ᬤᬶᬦᬵᬋᬓᭀ᭞ᬓᬢᬯᬄᬳᬶᬗ᭄ᬲᬸᬦ᭄ᬳᬦᬯᬸᬦ᭄᭞ᬢᬶᬢ᭄ᬬᬂᬲᬸᬓᬵᬳᬦ᭄ᬤᬵᬤᬫ᭄ᬫᬵ᭞ᬭᬤᬾᬦ᭄ᬤᬾᬯᬶ᭞ᬲᬫ᭄ᬧᬸᬦ᭄ᬳᬶᬤᬾᬯᬵᬲᬂᬲᬬᬵ᭟ᬩᬕᬸᬲᬸᬫ᭄ᬩᬭᬵᬫᬫᬃᬕ᭄ᬕᬵ᭞ᬧᬸᬦ᭄ᬱ᭄ᬫᬃᬦᬫ᭄ᬧᬵᬭᬶᬗᬸᬭᬶ᭞ᬧᬫ᭄ᬭᬚᬦᬾᬲᬫ᭄ᬧᬸᬦ᭄ᬳᭂᬚᭀᬄ᭞ᬢᬦ᭄ᬓᭀᬘᬧᬜ

ᬤᬾᬤᬸᬓᬸᬄ᭞ᬤᬶᬫᬢᬯᬸᬦ᭄ᬲᬫ᭄ᬧᬸᬦ᭄ᬧ᭄ᬭᬧ᭄ᬢᬵ᭞ᬰ᭄ᬭᬶᬪᬸᬧᬢᬶ᭞ᬲ᭄ᬤᭂᬓ᭄ᬢᬶᬦᬗ᭄ᬓᬶᬮ᭄ᬭᬶᬂᬚᬩᬵ᭟ᬩᬕᬸᬲᬸᬫ᭄ᬩᬭᬵᬬᬾᬦ᭄ᬧ᭄ᬭᬧ᭄ᬢᬵ᭞ᬢᬸᬫᬶᬗ᭄ᬳᬮ᭄ᬲᬶᬭᬵᬦᬺᬧᬢᬶ᭞ᬲᬤ᭄ᬬᬓᭀᬘᬳᬶᬫᬩᬳᬦ᭄᭞ᬳᬶᬗ᭄ᬕᬶᬄᬧᭀᬮᬄᬢᬶᬢ᭄ᬬᬂᬭᬢᬸ᭞ᬤᬶᬚᬳᬵᬘᬳᬶ

